
A) Contribución da materia ó logro das competencias básicas.
1. Competencia en comunicación lingüística .

1.1. Desenvolverse diante de fontes de información en linguas estranxeiras que se empregan na interacción propia das comunidades virtuais

1.2. Consolidar destrezas lectoras e hábitos de revisión ortográfica

1.3. Compoñer textos con diferentes finalidades comunicativas

2. Competencia matemática.

2.1. Destreza no uso de follas de cálculo para calcular, representar e interpretar datos matemáticos e para resolver problemas.

2.2. Utilización de aplicacións interactivas para formular e comprobar hipóteses acerca dos cambios producidos cando se modifican datos en escenarios diversos.
3. Competencia no coñecemento e na interacción co mundo físico.

3.1. Obter información cualitativa e cuantitativa para a resolución de problemas sobre o espazo físico.

3.2. Emprego de aplicacións de simulación para observar procesos que proporcionen unha mellor comprensión dos fenómenos físicos.
4. Tratamento da información e competencia dixital .

4.1. Desenvolver a capacidade para integrar informacións, reelaboralas e producir documentos en diversos formatos

4.2. Localización e interpretación da información, utilizándoa para comunicala e para acceder á crecente oferta de servizos da sociedade do coñecemento.

4.3. Desenvolver un pensamento crítico ante as producións alleas e propias

4.4. Utilización da creatividade na elaboración de novos contidos e a aplicación das destrezas comunicativas en diferentes contextos.

5. Competencia social e cidadá .

5.1. Compartir ideas e opinións a través da participación en redes sociais

5.2. Ter destrezas de busca, obtención, rexistro, interpretación e análise das fontes de información requiridas para unha correcta interpretación dos fenómenos sociais e históricos que conforman a visión da actualidade

6. Competencia cultural e artística.

6.1. Saber expresarse mediante algúns códigos artísticos.

6.2. Captación de contidos multimedia de manifestacións de arte dixital e o seu tratamento,

7. Competencia para aprender a aprender .

7.1. Desenvolver a capacidade para obter información e transformala en coñecemento propio

7.2. Acceder e usar contornos virtuais de aprendizaxe.

8. Autonomía e iniciativa persoal.

8.1. Adaptación a distintos sistemas operativos

8.2. Reformulación de estratexias e a adopción de novos puntos de vista que posibiliten o emprego dos novos dispositivos e das súas aplicacións asociadas.

B) Obxectivos xerais establecidos para cada curso / ciclo.
1. Utilizar os servizos telemáticos adecuados para responder a necesidades relacionadas, entre outros aspectos, coa formación, o lecer, a inserción laboral, a administración, a saúde ou o comercio, valorando en que medida cobren as devanditas necesidades e se o fan de forma apropiada.

2. Buscar e seleccionar recursos dispoñibles na rede para incorporalos ás propias producións, valorando a importancia do respecto á propiedade intelectual e a conveniencia de recorrer a fontes que autoricen expresamente a súa utilización.

3. Coñecer e utilizar as ferramentas para integrarse en redes sociais, contribuíndo coas propias competencias ao seu crecemento e adoptando as actitudes de respecto, de participación, de esforzo e de colaboración que posibiliten a creación de producións colectivas.

4. Utilizar periféricos para capturar e dixitalizar imaxes, textos e sons e manexar as funcionalidades principais dos programas de tratamento dixital da imaxe fixa, do son e da imaxe en movemento e a súa integración para crear pequenas producións multimedia con finalidade expresiva, comunicativa ou ilustrativa.

5. Integrar a información textual, numérica e gráfica para construír e expresar unidades complexas de coñecemento en forma de presentacións electrónicas, aplicándoas en modo local, para apoiar un discurso ou, en modo remoto, como síntese ou guión que facilite a difusión de unidades de coñecemento elaboradas.

6. Integrar a información textual, numérica e gráfica obtida de calquera fonte para elaborar contidos propios e publicalos na web utilizando medios que posibiliten a interacción (formularios, enquisas, bitácoras etc.) e formatos que faciliten a inclusión de elementos multimedia decidindo a forma na que se pon a disposición do resto das persoas usuarias.

7. Coñecer e valorar o sentido e a repercusión social das diversas alternativas existentes para compartir os contidos publicados na web e aplicalos cando se difundan as producións propias.

8. Comprender a importancia de reforzar as condutas de seguridade activa e pasiva que posibiliten a protección dos datos e a persoal nas interaccións en internet.

9. Coñecer os paquetes de aplicacións en rede, os sistemas de almacenamento remotos e os posibles sistemas operativos en internet que faciliten a mobilidade e a independencia dun equipamento localizado espacialmente

C) Contidos (unidades didácticas) temporalizados por avaliacións.
1º AVALIACIÓN

Bloque 0. Introdución á informática

Bloque 1. Sistemas operativos e seguridade informática.

1. Os entornos Windows e Linux como sistemas operativos. Diferenzas básicas dos dous sistemas.

2. Creación de redes locais: configuración de dispositivos físicos para a interconexión de equipos informáticos.

3. Creación de grupos de persoas usuarias, adxudicación de permisos, e posta á disposición de contidos e recursos para o seu uso en redes locais baixo diferentes sistemas operativos.

4. Seguridade na internet. O correo masivo e a protección fronte a diferentes tipos de programas, documentos ou mensaxes susceptibles de causar prexuízos. Uso de tornalumes. Importancia da adopción de medidas de seguridade activa e pasiva.

5. Conexións sen fíos e intercambios de información entre dispositivos móbiles e fixos.

2º AVALIACIÓN
Bloque 2. Multimedia.

1. Adquisición de imaxe fixa mediante periféricos de entrada.

2. Tratamento básico da imaxe dixital: os formatos básicos e o seu uso. Selección de fragmentos: tamaño e encadramento das imaxes. Acondicionamento de fotografías dixitais modificando exposición, saturación, luminosidade e contraste. Creación de debuxos sinxelos.

2. Captura de son e de vídeo a partir de diferentes fontes. Edición e montaxe de audio e vídeo para a creación de contidos multimedia.

3. As redes de intercambio como fonte de recursos multimedia. Necesidade de respectar os dereitos que amparan as producións alleas.

Bloque 3. Publicación e difusión de contidos.

1.Deseño de presentacións. Emprego de animacións sinxelas con elementos gráficos.

3º AVALIACIÓN

Bloque 3. Publicación e difusión de contidos.

2. Integración y organización de elementos textuais, numéricos, sonoros, gráficos e animados en estruturas hipertextuais.

3. Elaboración de páxinas web que conteñan obxectos activos sinxelos: mapas, formularios e controis

multimedia.

4. Creación e publicación na web. Estándares de publicación. Deseño gráfico das páxinas web.

5. Accesibilidade da información.
Bloque 4. A internet e redes sociais.

1. A información e a comunicación como fontes de comprensión e transformación do contorno social: comunidades virtuais e globalización.

2. Actitude positiva cara ás innovacións no ámbito das tecnoloxías da información e da comunicación e cara a súa aplicación para satisfacer necesidades persoais e de grupo.

3. Acceso a servizos de Administración electrónica e comercio electrónico: os intercambios económicos e a seguridade.

4. Acceso a recursos e plataformas de formación a distancia, emprego e saúde.

5. A propiedade e a distribución do software e a información: software libre e software propietario, tipos de licenzas de uso e distribución.

6.  A enxeñaría social e a seguridade: estratexias para o recoñecemento da fraude, desenvolvemento de actitudes de protección activa diante dos intentos de fraude.

7.  Adquisición de hábitos orientados á protección da intimidade e da seguridade persoal na interacción en contornos virtuais: acceso a servizos de lecer.

8.Canles de distribución dos contidos multimedia: música, vídeo, radio, TV.

9.  Acceso, descarga e intercambio de programas e información. Diferentes modalidades de intercambio.



D) Criterios de avaliación relacionados coas competencias básicas.
1. Instalar e configurar aplicacións, e desenvolver técnicas que permitan asegurar sistemas informáticos conectados entre si.
Valórase con este criterio a capacidade do alumnadopara localizar, descargar e instalar aplicacións que preveñan o tráfico non autorizado en redes sobre diversos sistemas operativos. Pola súa vez, trátase de comprobar se identifican elementos ou compoñentes de mensaxes que permitan catalogalas como falsas ou fraudulentas, adoptan actitudes de protección pasiva, mediante a instalación e configuración de aplicacións de filtrado e eliminación de correo lixo, e de protección activa, evitando colaborar na difusión de mensaxes

deste tipo.
2. Conectar dispositivos móbiles con outros, sen fíos ou con fíos, fixos ou móbiles, para intercambiar información e datos.
Preténdese avaliar a capacidade de crear redes que permitan comunicarse a diferentes dispositivos fixos ou móbiles, utilizando todas as súas funcionalidades e integrándoos en redes xa existentes. Tamén se trata de verificar se se coñecen os distintos protocolos de comunicación e os sistemas de seguridade asociados, aplicando o máis adecuado a cada tipo de situación ou combinación de dispositivos.
3. Obter imaxes fotográficas, aplicarlles técnicas de edición dixital e diferencialas das imaxes xeradas por ordenador.
Este criterio pretende valorar a capacidade de diferenciar as imaxes vectoriais das imaxes de mapa de bits. Céntrase na captación de fotografías en formato dixital e no seu almacenamento e edición para modificar características das imaxes tales como o formato, a resolución, o encadramento, a luminosidade, o equilibrio de cor e os efectos de composición.
4. Capturar, editar e montar fragmentos de vídeo con audio.

Con este criterio preténdese comprobar se o alumnado é capaz de instalar e utilizar dispositivos externos que permitan a captura, xestión e almacenamento de vídeo e de audio. Aplicaranse as técnicas básicas para

editar calquera tipo de fonte sonora: locución, son ambiental ou fragmentos musicais, así como as técnicas básicas de edición non lineal de vídeo para compoñer mensaxes audiovisuais que integren as imaxes capturadas e as fontes sonoras.
5. Deseñar e elaborar presentacións destinadas a apoiar o discurso verbal na exposición de ideas e de proxectos.

Preténdese avaliar a capacidade de estruturar mensaxes complexas coa finalidade de expoñelas publicamente, utilizando o ordenador como recurso nas presentacións. Valorarase a correcta selección e integración de elementos multimedia en consonancia co contido da mensaxe, así como a corrección técnica do produto final e o seu valor de discurso verbal.
6. Desenvolver contidos interactivos para a rede aplicando estándares de accesibilidade na publicación da información.
Preténdese comprobar se as alumnas e os alumnos utilizan aplicacións específicas para crear e publicar sitios web, incorporando recursos multimedia, aplicando os estándares establecidos polos organismos internacionais, aplicando ás súas producións as recomendacións de accesibilidade e valorando a importancia da presenza na web para a difusión de todo tipo de iniciativas persoais e de grupo.
7. Participar en redes sociais virtuais como emisores e receptores de información e iniciativas comúns.
Este criterio céntrase na comprobación da capacidade das alumnas e dos alumnos para localizala na internet servizos que posibiliten a publicación de contidos, utilizándoos para a creación de diarios ou páxinas persoais ou de grupo, para subscribirse a grupos relacionados cos seus intereses e para participar activamente neles. Valorarase a adquisición de hábitos relacionados co mantemento sistemático da información publicada e a incorporación de novos recursos e servizos.

No ámbito das redes virtuais deberán ser quen de acceder e manexar contornos de aprendizaxe a distancia e busca de emprego.
8. Elixir entre produtos de software e de contidos, tanto de código aberto e comerciais, con funcionalidades similares, os que sexan compatibles co respecto polos dereitos de autor e que mellor se axusten aos requirimentos das publicacións e ás necesidades dos usuarios.
Trátase de avaliar a capacidade para optar entre aplicacións con funcionalidades similares cando se necesite incorporalas ao sistema, tendo en conta as particularidades dos diferentes modelos de distribución de software. Terase en conta o respecto ás ditas particularidades e a actitude á hora de utilizar e compartir as aplicacións e os contidos xerados con elas.

Así mesmo, valorarase o respecto aos dereitos de terceiras persoas no intercambio de contidos de produción allea.

E) Metodoloxía didáctica

O método de traballo é teórico-práctico, cada alumno utilizará un computador se é posible, isto depende do número de alumnos que forman cada grupo.

As clases comezarán cunha explicación teórica por parte do profesor e continuarán con exercicios prácticos no computador para afianzar os coñecementos explicados.

Ao finalizar cada bloque temático, poderanse realizar exercicios completos que comprendan varias semanas de clase.

Completaranse os coñecementos con actividades realizadas en casa , así como recompilación de información a través de Internet.

F) Materiais e recursos didácticos. 
- Libros de texto da aula de informática

- Bibliografía da biblioteca do centro

- Apuntamentos e titoriais elaborados polo profesor

 Aula de informática (PC´s, canón de video, impresora, escáner, conexión de banda ancha a internet, software diverso, …)

G) Procedementos e instrumentos de avaliación. 
Entenderase que avaliación non é sinónimo de exame. Avaliar implica aplicar criterios para xulgar a proximidade dos resultados académicos cos obxectivos programados.

A avaliación, máis que un acontecemento puntual, será un proceso continuo que empeza na avaliación inicial do alumnado para observar o seu bagaxe cognoscitivo, e conclúe cando, coñecidos os resultados, nos comprometemos a coñecer as causas que os xeraron.

A diversidade dos contidos vai requirir, como no caso dos métodos, instrumentos de avaliación de actitude moi variados. Utilizaremos:

a) A observación do traballo diario dos alumnos, anotando as súas intervencións na clase e a calidade das mesmas , tanto na súa expresión como na súa ortografía, valorando tamén a súa participación nos traballos en equipo e controlando a adecuada aplicación dos procedementos.

b) A análise dos cadernos e/ou os traballos no ordenador que proporcionará un recurso para valorar a capacidade de organizar a información, o uso da terminoloxía con precisión e o seu dominio das técnicas de comunicación escrita.

c) A autoavaliación dos alumnos, que ofrece a posibilidade de xulgar a súa seguridade e autoestima, a súa obxectividade e sinceridade.

d) A expresión das súas opinións e as súas actitudes e comportamentos habituais servirán para avaliar os valores implicados nos temas transversais.
e) A descrición das súa comprensión das actividades propostas e a súa forma de desenvolvela que proporcionará un recurso para valorar o seu proceso de aprendizaxe

E ademais, as probas escritas, que aplicaranse na avaliación dos contidosconceptuais

H) Criterios de cualificación.

A cualificación da materia efectuarase conforme á media dos seguintes apartados:

1º.- As probas específicas contribuirán nun 40 % á cualificación.

2º.- Os exercicios prácticos no computador tanto os realizados en clase como os que se realicen en casa contribuirán nun 40% á cualificación.

3º.- A observación sistemática das actitudes e o comportamento diario contribuirán ao 20% restante.

Esta media só será aplicable se o alumno alcanza unha puntuación mínima de 4 puntos en cada un dos apartados anteriores.

Ademais, teranse en conta as seguintes consideracións:

a) O uso dos equipos informáticos e mobiliario de aula de forma incorrecta impedirá que o alumno sexa cualificado positivamente nesa avaliación.

b) Cando un alumno falte a máis de 5 períodos lectivos (horas) sen xustificar por avaliación, perderá o dereito á avaliación continua.

c) Non se permitirá o uso de calquera aplicación informática que non se imparta en clase, en caso contrario, non superará o terceiro apartado anterior.

d) Realizarase unha proba teórico-práctica por avaliación como mínimo.

AVALIACIÓNS PENDENTES

O alumnado con cualificación insuficiente en cada avaliación terá opción de recuperala mediante unha proba teórica e unha proba práctica ao comezo da seguinte avaliación.

CONVOCATORIA DE XUÑO

A cualificación na convocatoria ordinaria será o redondeo da media aritmética das notas obtidas en cada avaliación. Promocionará o alumnado con cualificación igual ou superior a 5. 

CONVOCATORIA DE SETEMBRO
Na convocatoria extraordinaria a cualificación será a obtida nunha proba escrita puntuada sobre 10. A materia a exame será toda a impartida durante o curso. Promocionará o alumnado con cualificación igual ou superior a 5

Os alumnos que obteñan unha cualificación negativa na avaliación final de Xuño terán dereito a unha proba extraordinaria en setembro dos contidos mínimos do curso

correspondente.

I) Mínimos esixibles para obter unha avaliación positiva. 
-Realizar as actividades que se pidan (polo menos un 80%). Coñece e respecta as normas e criterios establecidos para o uso dos computadores e demais recursos do aula de informática.

- Configurar o entorno de traballo en Windows XP ou Linux

- Buscar, copiar, mover e borrar arquivos

- Crear documentos que integren textos, táboas e imaxes

- Crear e usar unha folla de cálculo e resolver problemas sinxelos

- Crear gráficos a partir dunha táboa de datos

- Saber usar un programa de tratamento de imaxes

- Deseñar unha presentación

- Saber buscar unha páxina Web e moverse por ela

- Saber consultar o correo e enviar mensaxes

-Identificar e coñecer as principais funcións dun sistema operativo.

-Manexar o teclado e outros soportes de entrada.

-Utilizar os dispositivos de saída e de almacenamento de datos

-Realizar corretamente as operacións habituais de mantemento de ficheiros, de cartafois e de discos.

-Intercambiar información en redes sociais virtuais.

-Manexar a captura de imaxes, vídeo e son para a súa edición e montaxe.

-Crear unha rede informática sinxela.

-Utilizar os periféricos relacionados coa tecnoloxía multimedia: reprodutor de CD, ...

-Coñecer as ferramentas que garanten a privacidade e seguridade na rede..

-Envíar e recibir mensaxes, empregando un programa de correo electrónico.

-Utilizar a rede con fins diversos: mantemento de conversacións, envío de mensaxes, intercambio de opinións, etc.

-Coñecer os métodos para crear unha páxina Web

J) Medidas de atención á diversidade.
Debido a que na aula imos  atopar diferenzas individuais relevantes entre os alumnos,  teranse en conta actividades de profundización para alumnos avanzados e actividades de recuperación para os alumnos que manifestamente non alcaden os contidos mínimos establecidos.

Actividades de profundización:

- Estudo exhaustivo da aplicación informática.

- Estudo e procura de información máis completa a través de Internet.

- Instrución e axuda a compañeiros con menor desenvolvemento de capacidades.

Actividades de recuperación:

- Elaboración de exercicios informáticos sinxelos que desenvolvan puntos encamiñados a conseguir os contidos mínimos.

- Traballos de procura de información a través de Internet dirixidos a potenciar as habilidades máis fundamentais no manexo do computador.

K) Programa de reforzo para a recuperación das materias pendentes de cursos anteriores. 
Non existen alumnos coa maeria pendente de cursos anteriores
L) Actividades complementarias e extraescolares.
Como complemento ás actividades de aula sería aconsellable que os alumnos realizasen visitas formativas relacionadas co sector da informática: congresos, feiras, exposicións, ata instalacións que se dediquen á fabricación de compoñentes informáticos.

As actividades serán de asistencia obrigatoria para todos os alumnos, fóra de causas xustificadas.

Polo tanto, se ao longo do curso xurden actividades deste tipo, intentaranse desenvolvelas, tendo en conta a súa temporalización

M) Accións previstas de acordo co proxecto lector.

Alomenos 15 minutos cada 3 sesións serán adicados á lectura de artigos de prensa relacionados coa informática: exm novos programas informáticos, novas empresas adicadas á informática, …
N) Accións previstas de acordo coplan de integración das TICs. 

A natureza da propia materia contribúe na súa totalidade á integración da TIC´s
O) Criterios para avaliar a propia programación.
En todo proceso de ensino ademais de avaliar a aprendizaxe dos alumnos é necesario levar a cabo unha avaliación dos ensinos do profesor, para valorar a eficacia das estratexias empregadas para o logro dos obxectivos programados e, en suma, mellorar a súa práctica educativa.

Analizaranse os seguintes aspectos:

- a organización e aproveitamento dos recursos do centro efectuarase semanalmente.

- a aplicación dos criterios de avaliación da aprendizaxe se levará a cabo mediante reflexión e análise sobre secuenciación de contidos, forma de impartilos, así como a adecuación da información facilitada. Ademais compre revisar continuamente os criterios de avaliación para adecuar os contidos a estes, e que aos alumnos resúltelles máis fácil de superar. En cada tema analizaranse os criterios de avaliación que teñen relación directa así como outros que teñan relación indirecta para enfocar correctamente as explicacións.

- As actividades de orientación educativa e profesional. Neste área realizaranse

actividades de orientación educativa e profesional ao longo de todo o ano polos

seus contidos teórico-prácticos.

A conclusión destas análises exporanse na Memoria Final.



































